
1. Опис на состојбите во областа и дефинирање на проблемот:
Со Законот за вршење на сметководствени работи (Сл.весник на РМ бр. 95/12, 188/13, 27/14, 154/15, 192/15, 23/16 и 190/16) се уредуваат условите на вршење на сметководствени работи, субјектите кои вршат сметководствени работи, условите за стекнување со статус на сметководител и овластен сметководител, организацијата и работењето на Институтот на сметководители и овластени сметководители на Република Македонија, како и други прашања кои се однесуваат на вршењето на сметководствени работи. 

Согласно Законот за изменување и дополнување на Законот за вршење на сметководствени работи („Службен весник на Република Македонија“ бр. 190/16), сметководителите и овластените сметководители кои имаа добиено уверение од министерот за финансии согласно со членовите 48, 49 и 50 од Законот за вршење на сметководствени работи („Службен весник на Република Македонија“ број 95/12) и членовите 5 и 6 од Законот за изменување и дополнување на Законот за вршење на сметководствени работи („Службен весник на Република Македонија“ број 27/14), можеа во рок од 60 дена од влегување во сила на Законот, односно до 15.12.2016 година да поднесат барање за замена на истите до Институтот на сметководители и овластени сметководители на Република Македонија. Притоа, поголем дел од сметководителите и овластените сметководители од различни причини не ги замениле уверенијата, односно го пропуштиле рокот. Поради тоа што немаат уверение за сметководител, односно овластен сметководител овие лица не можат да вршат сметководствени работи.
Сметководителите и овластените сметководители кои стекнале уверенија од Институтот за сметководители и овластени сметководители, за стекнување на право за вршење на сметководствени работи согласно член 18 од Законот, имаат обврска во рок од 60 дена од стекнување на уверението да се запишат во регистарот на сметководители односно регистарот на овластени сметководители.  Според податоците на Институтот, 1.726 сметководители односно овластени сметководители кои ги замениле уверенијата, во рокот од 60 дена не поднеле посебно барање за запишување во соодветните регистри во Институтот и истите немаат право да вршат сметководствени работи. 
Во текот на 2017 година се започна со спроведување на одредбите од Законот за вршење на сметководствени работи кои се однесуваат за задолжителна посета на обуки за континуирано професионално усовршување. Од реакциите на сметководителите и овластените сметководители се утврди дека пропишаниот број на часови за континуирано професионално усовршување на годишно и тригодишно ниво е преобемен и не е неопходен заради одржување на квалитетот на сметководствената професија, како и тоа дека надоместокот за континуирана едукација претставува дополнителен финансиски товар за сметководителите и овластените сметководители.
2. Цели на предлог регулативата:

Основните цели поради која се предлага овој закон е:  

- пропишување на нов рок за поднесување на барање за замена на уверенијата за сметководител, односно овластен сметководител издадени од министерот за финансии кои го пропуштиле првиот законски рок во 2016 година, со цел овие лица да стекнат уверение од Институтот,

- пропишување на нов рок за упис во Регистарот на сметководители, односно Регистарот на овластени сметководители за лицата кои извршиле замена на уверенијата за сметководител, односно овластен сметководител во законскиот рок во 2016 година но не се упишале во соодветниот Регистар и

- намалување на бројот на часови за континуирано професионално усовршување на годишно и на тригодишно ниво за сметководител, односно овластен сметководител.

3. Можни решенија (опции):

3.1.  Опис на решението „не прави ништо“  
Опцијата “не прави ништо” се користи како параметар за споредба на трошоците и користите од останатите опции (baseline). 
Ова решение значи да не се донесе предложениот Законот за изменување и дополнување на Законот за вршење на сметководствени работи. Ова не е прифатлива опција бидејќи со одбирањето на оваа опција нема да се постигат горенаведените цели.
3.2. Опис на можните решенија (опции) за решавање на проблемот
Донесување на Законот за изменување и дополнување на Законот за вршење на сметководствени работи. 

Со донесувањето на законот ќе се постигнат целите, односно сметководителите и овластените сметководители кои го пропуштиле првиот законски рок за замена на уверенијата во 2016 година, ќе имаат дополнителен рок. Со тоа, овие лица ќе имаат можност да стекнат уверение од Институтот. Исто така, ќе се пропише и нов рок за упис во Регистарот на сметководители, односно Регистарот на овластени сметководители за лицата кои извршиле замена на уверенијата за сметководител и овластен сметководител во законскиот рок во 2016 година, но не се упишале во соодветниот Регистар. Дополнително, ќе се намалат бројот на часови за континуирано професионално усовршување на годишно и на тригодишно ниво за сметководител, односно овластен сметководител.
4. Проценка на влијание на регулативата:

Можни позитивни и негативни влијанија од секоја од опциите:

4.1.
Економски влијанија  НЕМА

4.2.
Фискални влијанија ИМА – Намалување на трошокот на сметководителите и овластените сметководители за континуирана едукација
4.3.
Социјални влијанија НЕМА
4.4.
Влијанија врз животната средина НЕМА

4.5.
Административни влијанија и трошоци – НЕМА

а) трошоци за спроведување 

б) трошоци за почитување на регулативата 

5. Консултации:

5.1.
Засегнати страни и начин на вклучување

Засегнати страни се поголем дел од сметководителите и овластените сметководители кои од различни причини не ги замениле уверенијата, односно го пропуштиле рокот за замена на уверенијата во Институтот, како и сметководителите и овластените сметководители кои имаат уверенија, но не се запишани во соодветните регистри во Инситутот. Засегнатите страни можат да се вклучат на јавна дебата директно преку користење на електронски интерактивни алатки достапни на порталот ЕНЕР (ener.gov.mk) или индиректно преку Инситутот.
5.2.
Преглед на добиените и вградените мислења 

Ќе бидат побарани и вградени мислења од Секретаријатот за законодавство и Министерството за информатичко општество и администрација.
5.3.
Мислењата кои не биле земени предвид и зошто

По истекот на 20 дена од поставувањето на Нацрт-извештајот за ПВР и Предлогот на закон на ЕНЕР, ќе бидат побарани мислења од Секретаријатот за законодавство и Министерството за информатичко општество и администрација
6. Заклучоци и препорачано решение:
6.1.
Споредбен преглед на позитивните и негативните влијанија на можните решенија (опции)

а) Опција - решение „не прави ништо“  
Позитивни влијанија - НЕМА

Негативни влијанија:
1. Дел од сметководителите и овластените сметководители нема да можат да вршат сметководствени работи поради тоа што немаат уверение за сметководител, односно овластен сметководител како последица на пропуштање на рокот за замена на уверенијата во Институтот;

2. 1.726 сметководители кои не поднеле посебно барање за запишување во соодветните регистри во Институтот ќе немаат право да вршат сметководствени работи;
3. Пропишаниот број на часови за континуирано професионално усовршување на сметководителите е преобемен и ќе продолжи да претставува дополнителен финансиски товар за сметководителите и овластените сметководители.
б) Опција - Донесување на Законот за изменување и дополнување на Законот за вршење на сметководствени работи. 

Позитивни влијанија:
· Сметководителите и овластените сметководители кои го пропуштиле првиот законски рок за замена на уверенијата во 2016 година, ќе имаат дополнителен рок. Со тоа, овие лица ќе имаат можност да стекнат уверение од Институтот;
· Со пропишувањето на нов рок за упис во Регистарот на сметководители, односно Регистарот на овластени сметководители, 1.726 сметководители и овластени сметководители ќе имаат право да вршат сметководствени работи. 
Негативни влијанија: НЕМА
6.2.
Ризици во спроведувањето и примената на секое од можните решенија (опции)

Нема

6.3.
Препорачано решение со образложение

Се препорачува донесување на Законот за изменување и дополнување на Законот за вршење на сметководствени работи со цел реализација на горенаведените цели и позитивни влијанија од донесувањето на законот.
7.  Спроведување на препорачаното решение:

7.1.
Потреба од менување на закони и подзаконска регулатива во областа или други сродни области 
нема
7.2.
Потребни подзаконски акти и рок за нивно донесување
нема
7.3.
Органи на државната управа, државни органи и други органи надлежни за спроведување 
Министерство за финансии и Институтот на сметководители и овластени сметководители на Република Македонија
7.4.
Активности за обезбедување на ефикасно спроведување на предлогот на закон

8. Следење и евалуација:

8.1.
Начин на следење на спроведувањето 

Спроведувањето на законот и ефектите од истиот ќе бидат предмет на постојан надзор и следење од страна на Министерството за финансии и Институтот на сметководители и овластени сметководители на Република Македонија.
Институтот на сметководители и овластени сметководители на Република Македонија директно ќе го следи извршувањето на законот, додека Министерството за финансии ќе врши надзор над работата на Институтот согласно со Законот за вршење на сметководствени работи.  
8.2.
Евалуација на ефектите од предлогот на закон и рокови 
Евалуација на ефектите ќе се изврши по истекот на два месеци од влегувањето во сила на Законот, имајќи во предвид дека сметководителите, односно овластените сметководители ќе имаат рок од 60 дена за замена на уверенијата во Институтот. Исто така, сметководителите, односно овластените сметководители ќе можат во рок од 60 дена од влегувањето во сила на Законот да поднесат барање за запишување во соодветните регистри во Институтот
Изјава од Државен секретар

Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот

     Елена Трпковска
  Државен секретар                     

